
Shivanirdishta Shivavandana

ஶிவநிர்தி³ஷ்ட ஶிவவந்த³நா

யே முக்திதா³யக மஹேஶ பிநாகபாணே ஶம்போ⁴ கி³ரீஶ ஹர ஶங்கர சந்த்³ரமௌலே ।
விஶ்வேஶ்வராந்த⁴கரிபோ புரஸூத³நேதி மாமர்சயந்த்யநுவத³ந்தி த ஏவ த⁴ந்யா: ॥
189॥
யே தே³வதே³வ ஜக³தீ³ஶ்வர பஞ்சவக்த்ர ஶ்ரீநீலகண்ட² வரதோ³த்தம விஶ்வபா³ஹோ
।
ஸோமாக்³நிபா⁴நுநயநாமல ஶங்கரேதி மாமர்சயந்த்யநுவத³ந்தி த ஏவ த⁴ந்யா: ॥
190॥
யே ஶர்வ பா⁴லநயநாகி²லவிஶ்வமூர்தே கல்யாணபூ⁴த⁴ரத⁴நுர்த⁴ர ஶூலபாணே ।
ப⁴ர்க³ த்ரிலோசந ப⁴கா³க்ஷிஹராஜரேதி மாமர்சயந்த்யநுவத³ந்தி த ஏவ த⁴ந்யா: ॥
191॥
யே விஷ்ணுவல்லப⁴ ஸதா³ஶிவ காலகால காலாக்³நிருத்³ர கருணாகர தீ³நப³ந்தோ⁴ ।
கர்பூரகௌ³ர பரமேஶ மஹேஶ்வரேதி மாமர்சயந்த்யநுவத³ந்தி த ஏவ த⁴ந்யா:॥ 192॥
யே வாமதே³வ ப⁴வப⁴ஞ்ஜந பூ⁴திபூ⁴ஷ பூ⁴தேஶ க²ண்ட³பரஶோ ப்ரமதா²தி⁴நாத² ।
விஶ்வாதி⁴க த்ரித³ஶவந்த்³ய ஸுரேஶ்வரேதி மாமர்சயந்த்யநுவத³ந்தி த ஏவ த⁴ந்யா:॥
193॥
யே ப⁴க்தவத்ஸல ஜடாபடலாப³லம்பி³பா³லேந்து³க²ண்ட³ருசிமண்ட³லமண்டி³தாங்க³
।
ரத்நஸ்பு²ரத்³பு⁴ஜக³ராஜவிபூ⁴ஷணேதி மாமர்சயந்த்யநுவத³ந்தி த ஏவ த⁴ந்யா:॥ 194॥
யே பீ⁴ம ஷண்முக²கு³ரோ ம்ரு’க³ஶாவஹஸ்த ஶார்தூ³லசர்மவஸநாவ்யய ஸத்யந்த⁴
।
ஶைலாதி⁴ராஜநிலய த்ரிபுராந்தகேதி மாமர்சயந்த்யநுவத³ந்தி த ஏவ த⁴ந்யா:॥ 195॥
யே பீ⁴ம ருத்³ர வ்ரு’ஷப⁴த்⁴வஜ வீரப⁴த்³ரப⁴த்³ராவதார ப⁴க³வந் ப⁴வபா⁴வரூப ।
நி:ஸங்க³ நிர்மல நிரஞ்ஜந நிர்கு³ணேதி மாமர்சயந்த்யநுவத³ந்தி த ஏவ த⁴ந்யா: ॥
196॥

யே காலகூடவிஷபூ⁴ரிப⁴யார்ததே³வஸம்ரக்ஷகாத்³ய விஷமாக்ஷ ஸமஸ்தஸாக்ஷிந் ।
ஸூக்ஷ்மாதிஸூக்ஷ்ம ஶிவ த³க்ஷமகா²ந்தகேதி மாமர்சயந்த்யநுவத³ந்தி த ஏவ
த⁴ந்யா:॥ 197॥
யே யஜ்ஞஶாஸந வ்ரு’ஷாஸந த⁴ர்மரூப யஜ்ஞாதி³கர்மப²லதா³யக யஜ்ஞமூர்தே ।
ஸ்ரு’ஷ்டிஸ்தி²திப்ரலயகாரண ஸாத்விகேதி மாமர்சயந்த்யநுவத³ந்தி த ஏவ த⁴ந்யா:
॥ 198॥
யே நீலலோஹித தி³க³ம்ப³ர க்ரு’த்திவாஸ:ஶ்ரீகண்ட² ஶாந்த நிருபாதி⁴க நிர்விகார ।
ம்ரு’த்யுஞ்ஜயாவ்யய நிதீ⁴ஶ க³ணேஶ்வரேதி மாமர்சயந்த்யநுவத³ந்தி த ஏவ த⁴ந்யா:॥
199॥
யே ஸோமஸாம்ப³ஶிபிவிஷ்டஜக³ந்நிவாஸகைலாஸவாஸமுநிஹ்ரு’த்கமலாதி⁴வாஸ
।
ஸோமாவதம்ஸ ஶிதிகண்ட² ஶிவாப்ரியேதி மாமர்சயந்த்யநுவத³ந்தி த ஏவ த⁴ந்யா:॥
200॥
(ப²லம்)
மந்நாமாம்ரு’தபாயிந:ஸ்வஜநநீஸ்தந்யம் புந:ஸர்வதா²
நோ காங்க்ஷந்தி ந சாப்நுவந்தி ஸததம் மத்பாத³பத்³மார்சகா: ।
மல்லிங்கா³ர்சநதத்பரா: மம ஹிதா மல்லோக ஏவாநிஶம்
ஸந்திஷ்ட²ந்தி நிரஸ்தது:³க²நிகரா மத்³ப⁴க்தவர்யா முதா³॥ 201॥
மல்லிங்க³ஸம்பூஜநஸக்தசித்தா மத்³ப⁴க்தபூஜார்த²முபாத்தவித்தா: ।
மந்நாமஸங்கீர்தநபூதசித்தா: வஸந்தி மந்நாமஸுதை⁴கசித்தா:॥ 202॥
ஸந்த: க்வசித்ஸந்தி நிஶாந்தமீஶம் ஸ்வாந்த:ஸ்தி²தம் ஸந்ததமர்சயந்த: ।
மாமேவ விஶ்வேஶமநந்தமாத்³யமவேத்³யமேகம் நிக³மாந்தவேத்³யம் ॥ 203॥
॥ இதி ஶிவரஹஸ்யாந்தர்க³தே ஶிவநிர்தி³ஷ்ட ஶிவவந்த³நா ஸம்பூர்ணா ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 1 । 189-202॥

- .. shrIshivarahasyam . ugrAkhyaH saptamAMshaH . adhyAyaH 1 . 189-202..

Notes:

The source text has a numbering error from shloka 194 onwards that has been rectified for

this webpage.

